
YB DATUK HAJI RAMLEE BIN BOHANI (KEMPAS)
SOALAN 12  (A112)

Tahniah kepada kerajaan diatas inisiatif locker ubat. Soalan saya, berapakah
cawangan locker ubat yang ada di seluruh Johor dan sejauh mana penerimaan
masyarakat awam?

YB PUAN SARASWATI A/P NALLATHAMBY (KEMELAH)
SOALAN 13  (A216)

Apakah langkah kerajaan negeri bagi mengambil inisiatif mengurangkan kesesakan
dan meringankan bebanan kakitangan di fasiliti kesihatan awam?

YB TUAN LIEW CHIN TONG (PERLING)
SOALAN 14  (A128)

Nyatakan apa bentuk kerjasama Kerajaan Negeri dengan Kementerian Kesihatan, jika
ada, bagi mengatasi masalah ruang dan kemudahan yang tidak mencukupi di Klinik-
klinik Kesihatan di Johor.

JAWAPAN YB TUAN LING TIAN SOON

Kerajaan Negeri Johor sentiasa komited menyelesaikan isu kesesakan dan masalah
ruang di fasiliti kesihatan primer di seluruh Negeri Johor. Justeru itu Kerajaan Negeri
Johor bekerjasama dengan Jabatan Kesihatan Negeri Johor telah memperkenalkan
inisiatif penghantaran ubat melalui pos secara percuma yang dikenali sebagai
MyUBAT PosLaju Maju Johor bagi mengurangkan kesesakan pesakit untuk
mengambil ubat susulandi Hospital dan Klinik Kesihatan di seluruh negeri Johor
dengan peruntukan sebanyak RM900,000 dengan menyasarkan 160,000 bungkusan
dibekalkan bagi memudahkan pesakit mendapatkan ubat-ubatan tanpa perlu hadir ke
hospital, sekali gus menjimatkan masa menunggu dan mengurangkan bilangan
pesakit yang perlu datang ke hospital atau klinik kesihatan. Inisiatif ini secara tidak
langsung membantu pihak hospital dan klinik kesihatan menguruskan pesakit secara
efisien dengan kos penghantaran di dalam negeri akan ditanggung sepenuhnya oleh
Kerajaan Johor.

Selain itu, Soalan yang dikemukakan oleh YB Kempas juga merupakan salah usaha
kerajaan mengatasi kesesakan di fasiliti kesihatan. Kerajaan Negeri Johor
memperkenalkan perkhidmatan pengambilan ubat secara percuma melalui
perkhidmatan Locker4U Maju Johor di luar fasiliti kesihatan seperti di pusat membeli
belah atau pasaraya atau UTC.

Locker4dU merupakan kabinet berkunci untuk menyimpan bungkusan ubat pesakit
yang telah disediakan dan kabinet ini akan ditempatkan di lokasi yang mudah
dikunjungi oleh pesakit. Perkhidmatan ini adalah mudah, percuma dan dapat
mengurangkan kesesakan di kaunter farmasi di fasilitt KKM. Pesakit boleh mengambil
ubat susulan tanpa perlu hadir dan beratur di kaunter farmasi KKM. Sebaliknya pesakit
hanya perlu berdaftar untuk mendapatkan perkhidmatan Locker4U Maju Johor ini di
lokasi yang ditetapkan. Tiada sebarang kos / bayaran dikenakan kepada pesakit.
Projek Locker4U atau lokar ubat merupakan merupakan inisiatif bagi memudahkan
pesakit bagi mengambil bekalan ubat susulan.

Menerusi Belanjawan Negeri Johor 2024, Kerajaan Negeri Johor telah
memperuntukkan tambahan 6 lokasi Projek Locker4U bagi tambahan kepada 11
lokasi Locker4U yang telah sedia ada. Berikut merupakan perincian lokasi Projek
Locker4U:

No | Tahun | Fasiliti Lokasi Kuantiti
Projek Penempatan lokar
(unit)
1 2020 Hospital Sultanah Aminah, Johor | Giant Tampoi 90
Bahru
2 2020 Hospital Sultan Ismail, Johor | Giant Plentong 60
Bahru
3 | 2020 Hospital Pakar Sultanah Fatimah, | TF-Value Mart 54
Muar
4 | 2020 Hospital Sultanah Nora Ismail, | The Summit 54
Batu Pahat
5 12022 Hospital Segamat Dalam fasiliti 54
6 | 2022 Hospital Enche’ Besar Hajjah | Dalam fasiliti 54
Khalsom

7 2022 Klinikk Kesihatan Sultan Ismail, | Lotus’s Desa Tebrau | 54
Johor Bahru

8 2022 Klinik Kesihatan Masai, Johor | U Sentral Masai 54
Bahru

9 2022 Klinik Kesihatan Pasir Gudang, | UTC Pasir Gudang | 54
Johor Bahru

10 | 2022 Klinik Kesihatan Bandar | Dalam fasiliti 54
Maharani, Muar

11 | 2022 Klinik Kesihatan Bandar Mas,Kota | Dalam fasiliti 54
Tinggi

12 | 2024 Hospital Sultanah Aminah, Johor | AEON Taman | 54
Bahru Universiti

UNIT DEWAN,
PEJABAT JURUTULIS DEWAN NEGERI JOHOR
26 NOV 2024 (ina)




SUKJ.(DN).BIL:600-3/4/1 JLD. 18 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI SELASA, 26 NOVEMBER 2024

13 | 2024 Klinikk Kesihatan Bukit Indah, | Lotus’s Bukit Indah | 54
Johor Bahru

14 | 2024 Klinik Kesihatan Majidee, Johor | Paragon 54
Bahru Marketplace

15 | 2024 Klinik Kesihatan Taman | Econsave  Taman | 54
Universiti, Johor Bahru Teratai

16 | 2024 Klinik Kesihatan Tebrau, Johor | Pelangi Leisure Mall | 54
Bahru

17 | 2024 Klinik Kesihatan Kulai, Kulai Lotus’s Kulai 54

Bermula 1 Januari 2021 sehingga 30 September 2024, sebanyak 22,836 bilangan
bungkusan ubat telah diambil oleh pesakit untuk Projek Locker4U tahun 2020 dan
2022. Data penggunaan Locker4U telah menunjukkan trend peningkatan bilangan
bungkusan yang diambil oleh pesakit iaitu 1,537 (Jan - Dis 2021), 2,732 (Jan - Dis
2022), 9,331 (Jan - Dis 2023) dan 9,236 (Jan - Sep 2024). Bagi Projek Locker4U 2024,
ia dijangka akan mula beroperasi pada bulan Disember 2024.

Pihak Kerajaan Negeri Johor juga turut menyumbang aset-aset perubatan dan bukan
perubatan kepada fasiliti kesihatan bagi mengatasi isu ruang dan kemudahan /
peralatan yang tidak mencukupi selama ini. Semua inistiatif ini merupakan salah satu
usaha berterusan Kerajaan Negeri dalam meningkatkan kualiti perkhidmatan dan
penyampaian kesihatan demi kesejahteraan rakyat sejajar dengan agenda Maju
Johor 2030.

Sekian Terima Kasih

YB TUAN ANUAR BIN ABD. MANAP (PEMANIS)
SOALAN 15  (A52)

Nyatakan jenis-jenis bantuan berbentuk sokongan moral dan mental yang diberikan
kepada mangsa banijir di Pusat Pemindahan Sementara oleh kerajaan bagi membantu
mereka mengatasi tekanan dan kesulitan akibat daripada bencana tersebut

JAWAPAN YB PUAN HAJAH KHAIRIN-NISA BINTI ISMAIL @ MD ON

Kerajaan Negeri Johor di bawah Portfolio Jawatankuasa Pembangunan Wanita,
Keluarga dan Masyarakat Negeri Johor sentiasa prihatin terhadap mangsa yang
terlibat dengan bencana banijir.

Di bawah portfolio ini, Jabatan Kebajikan Masyarakat Negeri Johor merupakan salah
satu agensi yang berperanan dalam menguruskan mangsa bencana banijir seperti
yang digariskan di dalam Arahan NADMA No. 1 bagi menyelaras pengurusan
pusat pemindahan, menyedia dan menguruskan pusat-pusat pemindahan mangsa
bencana, menyedia dan mengedarkan bantuan makanan, pakaian dan lain-lain
keperluan asas kepada mangsa bencana, menjalankan pendaftaran mangsa bencana
di pusat pemindahan bagi maksud pemulihan, menyelaras dan menjalankan
perkhidmatan kaunseling, intervensi krisis dan sokongan psikologi kepada
mangsa bencana di pusat pemindahan, dan menjalankan tugas-tugas pasca
bencana.

JKM turut memberikan bantuan sokongan moral kepada mangsa yang ditempatkan di
PPS dan Bahagian Kaunseling dan Psikologi JKM selaku Ketua Jawatankuasa Aktiviti
di PPS yang juga terdiri daripada Pegawai Psikologi dan Penolong Pegawai Psikologi
Jabatan Kebajikan Masyarakat di peringkat negeri dan daerah. Mereka turut dibantu
oleh Psychology Support Team (PST) di seluruh Negeri Johor. Ahli Psychology
Support Team (PST) adalah sukarelawan yang mempunyai latar belakang pendidikan
psikologi dan / atau kaunseling serta mampu menjalankan sesi dan aktiviti kepada
mangsa di Pusat Pemindahan Sementara (PPS).

Petugas Intervensi Krisis dan Sokongan Psikologi digerakkan untuk menjalankan
intervensi di PPS yang dikenalpasti dan perlu menyediakan Pelan Intervensi dengan
mengambil kira beberapa aspek seperti demografi mangsa, pengurusan konflik,
adaptasi persekitaran, fizikal dan keselamatan, kes trauma dan pengurusan emosi.
Petugas akan menjalankan intervensi krisis dan sokongan psikologi mengikut Pelan
Intervensi yang telah ditetapkan.

Selain itu, Yayasan Pembangunan Keluarga Darul Ta'zim (YPKDT) yang juga
merupakan badan berkanun negeri Johor yang bertujuan untuk memperkasa institusi
keluarga dan meningkatkan kesejahteraan masyarakat melalui pelbagai program

pembangunan keluarga. YPKDT memberi tumpuan kepada memperbaiki kehidupan
keluarga, menyokong kesejahteraan mental dan sosial, serta menggalakkan
keharmonian dalam masyarakat.

Untuk makluman Yang Berhormat juga, Unit Kaunseling & Motivasi di bawah YPKDT
sentiasa komited dan bersedia memberikan perkhidmatan kami apabila diperlukan.
Unit ini menyediakan perkhidmatan kaunseling professional yang akan dilaksanakan
oleh kaunselor berdaftar.

Tambahan pula, YPKDT turut memberikan sokongan dalam menghadapi situasi
bencana alam, termasuk banjir melalui pelbagai bentuk bantuan dan perkhidmatan
yang disesuaikan dengan keperluan mangsa. Sebagai sebuah yayasan yang berfokus
pada pembangunan keluarga dan komuniti, YPKDT telah melaksanakan beberapa
inisiatif untuk membantu keluarga yang terjejas oleh bencana dengan tujuan
untuk meringankan beban mereka dan memulihkan keadaan selepas bencana.
Sepanjang tahun 2024 ini YPKDT dan Carevan MIND-X telahpun menyantuni
mangsa-mangsa banijir yang terlibat di semua 10 daerah di Negeri Johor.

Antara perkhidmatan yang diberikan oleh pihak YPKDT adalah seperti yang berikut:
Bantuan Kaunseling dan Sokongan Psikososial melalui Carevan MIND-X yang
bertujuan untuk membantu individu dan keluarga yang mengalami trauma, keresahan,
dan tekanan emosi akibat bencana.

Sesi Bimbingan Keluarga untuk membantu mangsa bencana menguruskan
kesulitan dalam hubungan keluarga akibat tekanan pasca-banijir.

Bantuan Keperluan Asas dengan Kerjasama pelbagai agensi lain untuk
menyediakan bantuan bantuan barang keperluan asas kepada mangsa yang
kehilangan harta benda akibat banijir.

Aktiviti Seni dan Kraf seperti melukis dan mewarna yang akan dilakukan bersama
kanak-kanak. Ini adalah cara yang baik untuk mereka mengekspresikan perasaan
mereka secara visual dan mengalihkan perhatian mereka daripada ketegangan.

YB CIK LIOW CAI TUNG (JOHOR JAYA)
SOALAN 16  (A98)

Nyatakan bilangan pengunjung mengikut warga negara dan warga asing, Kos
naiktaraf zoo Johor dan rancangan naiktaraf seterusnya.

JAWAPAN YB DATO’ HAJI MOHD. JAFNI BIN MD. SHUKOR

Zoo Johor merupakan zoo tertua di Malaysia. Pada asalnya, Zoo Johor diwujudkan
sebagai kebun binatang peribadi oleh Duli Yang Maha Mulia, Almarhum Sir Ibrahim
Ibni Almarhum Sultan Abu Bakar, Sultan Johor pada tahun 1928.

Pembukaan semula Zoo Johor pada 31 Ogos 2024 yang lalu telah menunjukkan
sambutan yang baik daripada orang ramai. Rekod setakat 31 Oktober 2024,
menunjukkan pengunjung seramai 405,240 orang, yang terdiri daripada 393,967
orang warganegara dan 11,273 orang warga asing.

Kerja-kerja menaiktaraf Zoo Johor Fasa 1 telah selesai, melibatkan kerja-kerja
menaiktaraf pintu utama dan juga kawasan ‘Centre Court” yang merangkumi tempat
menurunkan penumpang, kolam ikan, bangunan galeri informasi, taman permainan
kanan-kanak seta kandang-kandang haiwan di kawasan tersebut. Di samping itu,
Fasa 1 juga melibatkan kerja-kerja menaiktaraf pendawaian elektrik serta koridor
pejalan kaki berbumbung. Keseluruhan kos bagi Fasa 1 adalah berjumlah RM 8.6 juta,
yang melibatkan sumber peruntukan daripada Kerajaan Negeri dan Tabung Wang
Amanah Pembangunan Zoo Johor.

Cadangan bagi Fasa 2 kerja-kerja menaiktaraf Zoo Johor pula melibatkan bangunan
pentadbiran, kandang haiwan, makmal, kemudahan OKU serta sistem CCTV di Zoo
Johor dengan cadangan kos sebanyak RM5 juta melalui Tabung Wang Amanah
Pembangunan Zoo Johor.

YB DATO’ ZULKURNAIN BIN HAJI KAMISAN (SRI MEDAN)
SOALAN 17  (A148)

Apakah perancangan kerajaan Negeri Johor bagi jangka pendek dan jangka panjang
dalam menangani masalah keciciran pelajar di sekolah dalam negeri Johor?

JAWAPAN YB TUAN AZNAN BIN TAMIN

Kementerian Pendidikan Malaysia (KPM) merujuk kepada definisi keciciran iaitu murid
warganegara Malaysia yang berada dalam sistem pendidikan (bersekolah) tetapi
keluar daripada sistem sebelum tamat tempoh pendidikan. Pelan Pembangunan
Pendidikan Malaysia (PPPM) 2013-2025 melalui Inisiatif #104: Peningkatan Akses
daripada Peringkat Prasekolah hingga Menengah Atas memfokuskan antara lainnya
untuk menangani dan menyelesaikan isu keciciran murid pada semua peringkat
pendidikan di Malaysia. Bagi menyokong inisiatif ini, KPM telah melaksanakan rintis
Program Sifar Murid Cicir (PSMC) bagi mengenal pasti sebab keciciran murid.
Laporan rintis menunjukkan bahawa antara punca keciciran murid adalah kurang
minat untuk belajar, kemiskinan, masalah disiplin, perceraian ibu bapa, kurang
kesedaran ibu bapa terhadap pendidikan anak-anak dan gejala sosial.

Untuk makluman Ahli Yang Berhormat, berdasarkan data Jabatan Pendidikan Negeri
Johor (JPN Johor) berakhir 10 November 2024, seramai 6.54 peratus daripada murid
cicir telah kembali bersekolah semula, manakala seramai 0.85 peratus daripada murid
negeri Johor masih sedang diusahakan di peringkat sekolah dengan pelbagai
intervensi untuk dipujuk kembali ke sekolah. Antara intervensi yang sedang
dilaksanakan di peringkat sekolah bagi memujuk kembali murid cicir ini adalah melalui
talian cakna, ziarah cakna, sesi konsultasi dengan ibu bapa dan penjaga.

Secara jangka pendek bagi menangani isu keciciran ini, JPN Johor telah
melaksanakan Sesi Libat Urus (SLU) kepada semua Guru Penolong Kanan Hal Ehwal
Murid (GPK HEM) dan Guru Bimbingan dan Kaunseling (GBK) sekolah secara berfasa
bertujuan untuk memberikan penekanan dan pemahaman kepada pihak sekolah agar
gerak kerja menangani isu keciciran murid tingkatan 5 sesi 2024/2025 yang akan
menduduki SPM dapat terus dilaksanakan serta ditambahbaik. Disamping itu murid
tingkatan 5 yang berada dalam kategori berisiko untuk cicir turut sama diberikan
perhatian untuk dilaksanakan intervensi bersepadu oleh pihak sekolah agar murid
berkenaan kekal berada di sekolah. Berikut adalah tarikh-tarikh SLU yang telah
dilaksanakan:-

I. Sesi Libat Urus Bersama GPK HEM dan GBK Sekolah Menengah di
bawah pentadbiran PPD Mersing pada 26 Nov 2024 di PPD Mersing.

il. Sesi Libat Urus Bersama GPK HEM dan GBK sekolah menengah di
bawah pentadbiran PPD Kluang dan Batu Pahat pada 7 Okt 2024 di

iii. Sesi Libat Urus Bersama GPK HEM dan GBK sekolah menengah di
bawah pentadbiran PPD Segamat :8 Okt 2024

iv. Sesi Libat Urus Bersama GPK HEM dan GBK sekolah menengah di
bawah pentadbiran PPD Mersing : 26 Nov 2024

V. Sesi Libat Urus Bersama GPK HEM dan GBK sekolah menengah
dibawah pentadbiran PPD Muar & Tangkak :21 Okt 2024

Vi. Sesi Libat Urus Bersama GPK HEM dan GBK sekolah menengah di
bawah pentadbiran PPD Johor Bahru dan Pasir Gudang :23 Okt 2024

vii.  Sesi Libat Urus Bersama GPK HEM dan GBK sekolah menengah di
bawah pentadbiran PPD Kulai, Pontian dan : 26 Nov 2024

Untuk makluman Ahli Yang Berhormat, JPN Johor turut mengambil inisiatif
pelaksanaan jangka panjang bagi menangani isu keciciran murid negeri Johor.
Justeru itu, JPN Johor telah melaksanakan kolaboratif bersama-sama beberapa
agensi kerajaan, NGO dan rakan strategik agar dapat bersama-sama berganding
bahu membantu menurunkan peratus keciciran murid sekolah rendah dan
menengahdi negeri Johor. Kerjasama ini penting agar kefungsian yang ada pada
setiap organisasi ini dapat dimanfaatkan untuk bersama - sama dengan Pejabat
Pendidikan daerah dan sekolah-sekolah di negeri Johor merangka pelan tindakan dan
program secara bersama untuk menangani isu keciciran. Justeru itu, beberapa SLU
telah dilaksanakan untuk mencapai hasrat ini. Pada 10 Okt 2024 yang lalu, SLU
diantara Jabatan Pendidikan Negeri Johor, 11 Pejabat Pendidikan Daerah, Yayasan
Sultanah Zanariah, Polis Diraja Malaysia, Jabatan Kebajikan Masyarakat, Majlis
Agama Islam Johor, Yayasan Pembangunan Keluarga Darul Takzim dan Johor Skills
telah diadakan. SLU ini telah berjaya mendapat kesepakatan bersama untuk
melaksanakan kerjasama bersama PPD dan sekolah-sekolah dalam hal menangani
isu keciciran.

JPN Johor turut melaksanakan sesi SLU bersama semua wakil Pelibatan Ibubapa,
Komuniti dan Sektor Swasta (PIBKS) setiap daerah pada 22 Okt 2024 bertempat di
SK Kampung Melayu Kluang. Pada penghujung sesi SLU berkenaan kesemua PIBKS
daerah telah membentangkan pelan tindakan kerjasama bersama-sama PPD masing-
masing bagi membantu sekolah-sekolah di bawah pentadbiran masing- masing
menangani isu keciciran.

Disamping itu, PPD Batu Pahat turut telah melaksanakan sesi perbincangan bagi
menangani masalah keciciran bersama-sama agensi kerajaan dan wakil Ahli Dewan
Undangan Negeri pada 15 Oktober 2024 bertempat di PPD Batu Pahat. Sesi
perbincangan ini turut dihadiri oleh seorang pegawai lIbu Pejabat Daerah Batu Pahat,
seorang wakil Jabatan Kebajikan Masyarakat, tiga orang wakil Majlis Agama Islam
Johor dan lima orang wakil Ahli Dewan undangan Negeri iaitu ADUN Sri Medan Datuk
Zulkarnain, Pegawai Khas ADUN Semerah, Pegawai Khas ADUN Parit Raja, Pegawai

Khas ADUN Yong Peng dan Pegawai Khas ADUN Penggaram. Tiada wakil dari ADUN
Senggarang dan Rengit.

Turut sama dilaksanakan oleh PPD Johor Bahru melalui Program Bendung Keciciran
Tingkat Kehadiran bersama Yang Berhormat Parlimen dan Ahli Dewan Undangan
Negeri untuk murid tingkatan 5. Berikut adalah gerak kerja pelaksanaan program ini:-

a.
b.

C.

Sesi Libat Urus pada 17 April 2024 dan 20 Jun 2024.

Pembentangan data analisis dan kertas kerja program kepada semua Yang
Berhormat Parlimen dan ADUN pada 4 Jun 2024.

Majlis Penyampaian Bantuan Murid Berisiko Cicir Fasa 1 oleh YB Parlimen
Pulai iaitu Tuan Haji Suhaizan Kaiat di SMK Bandar Uda Utama yang
melibatkan seramai 174 murid dari 32 buah sekolah, 4 parlimen dan 7 ADUN.

Dalam konteks memastikan hasrat menangani isu keciciran ini tercapai , JPN
Johor akan terus memantau perkembangan pelaksanaan intervensi kepada
murid cicir serta murid berisiko cicir. Berdasarkan data Oktober 2024, kesemua
murid yang berisiko cicir tingkatan 5 telah mendapat intervensi sama ada
melalui sesi kaunseling, sesi konsultasi ibu bapa, talian cakna dan ziarah
cakna. Malah sebilangan besar jumlah murid berisiko cicir tingkatan 5 yang
masih bersekolah telah menerima lebih dari satu kali sesi intervensi.

YB DATUK MOHAMAD NAJIB BIN SAMURI (PARIT YAANI)
SOALAN 18  (A198)

Apakah perancangan sebenar pihak kerajaan dalam pembangunan sistem High
Speed Weight-In-Motion (HS WIM) tersebut? Bagaimanakah ia dapat mengurangkan
isu kenderaan lebih muatan selama ini?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Jabatan Pengangkutan Jalan (JPJ) adalah agensi yang bertanggungjawab dalam
memastikan pengguna jalan raya dan pembinaan kereta motor mematuhi peraturan
dan undang-undang jalan raya yang telah ditetapkan di bawah akta berikut:

i.  Akta Pengangkutan Jalan (Akta 333) 1987
ii.  Akta Pengangkutan Awam Darat (Akta 715) 2010
iii. Kaedah Kereta Motor 1959

Mana-mana pemandu/ pemilik dan kenderaan yang tidak mematuhi peraturan
tersebut boleh dikenakan tindakan dibawah akta serta kaedah sepertimana tersebut
termasuklah kesalahan membawa dan membenarkan pemandu kenderaan
perdagangan (lori) secara melebihi had muatan yang telah ditetapkan pada suatu
kenderaan motor itu.

Sehubungan dengan itu JPJ telah dipertanggungjawabkan bagi melaksanakan satu
inisiatif pihak kerajaan bagi melaksanakan pembangunan sistem High Speed Weight-
In-Motion (HS-WIM).

Projek ini adalah bertujuan mengesan serta mengambil tindakan penguatkuasaan
secara terus terhadap mana-mana pemandu kenderaan berat yang membawa
muatan secara berlebihan yang dibenarkan.

Justifikasi peraturan menetapkan tiada mana-mana kenderaan motor dibolehkan atau
dibenarkan membawa muatan melebihi had yang ditetapkan bagi memastikan aspek
keselamatan kepada pengguna jalan raya, pemandu, kesan terhadap jalan raya dan
pembinaan struktur kenderaan itu sendiri.

Berdasarkan data daripada pihak MIROS, Kementerian Kerja Raya (KKR) dan Polis
DiRaja Malaysia (PDRM) pihak Kerajaan telah bersetuju untuk pelaksanaan projek
tersebut bagi menangani isu kenderaan yang membawa lebih muatan.

Pelaksanaan HS-WIM ini akan dipasang diatas mana-mana jalan yang telah
dikenalpasti sebagai elemen penguatkuasaan yang boleh mengesan serta mencerap
mana-mana kenderaan perdagangan yang membawa lebih muatan semasa melintasi

alat pengesan sistem ini. Data yang dikesan akan dihantar kepada pangkalan data
JPJ untuk diproses secara serta-merta (real time) bagi tujuan tindakan lanjut
penguatkuasaan. Notis saman akan dijana melalui sistem tanpa campur tangan faktor
manusia secara end to end. Sistem ini adalah berteraskan “enforcement base
technology” dan penguatkuasaan yang lebih efisyen dan optimum.

Sebanyak 11 lokasi telah ditetapkan bagi pemasangan kekal di atas jalan raya di
seluruh negara melalui peruntukan dibawah RMK Ke-11 dengan kos berjumlah 47
juta. Projek ini dilaksanakan secara Tender Request for Proposal yang mana telah
berada di tahap fasa penilaian Proof of Concept (POC) oleh pihak petender yang
terlibat. Berdasarkan laporan penilaian POC tersebut satu laporan akan dimajukan
kepada pihak Kementerian Pengangkutan (MOT) bagi pemilihan terhadap penender
yang berjaya.

Jangka mula projek Januari 2024 dan dijangka siap Disember 2025.
Output terhadap pelaksanaan projek HS-WIM :

i.  Pengurangan terhadap kesalahan lebih muatan.

ii. Melandaikan dan mengurangkan risiko kemalangan jalan raya yang
disebabkan oleh kenderaan berat yang membawa lebih muatan.

iii.  Meminimumkan kerosakan infrastruktur jalan raya dan secara langsung
mengurangkan kos baik pulih serta pembaikan yang perlu ditanggung
oleh pihak kerajaan.

iv. Pengumpulan data oleh pihak KKR/JKR dalam mendapatkan statistik
jumlah kenderaan yang lalu di satu-satu jalan tertentu bagi tujuan
merekabentuk dan pelan pembangunan serta pelebaran jalan raya di
masa akan datang.

Sekian, terima kasih.

YB DATO' IR. HASNI BIN MOHAMMAD (BENUT)
SOALAN 19  (A70)

Minta dinyatakan apakah usaha yang akan diambil oleh kerajaan negeri untuk
memperluaskan kepelbagaian kerjasama strategik dengan sektor swasta bagi
memastikan keterjaminan makanan yang mampan dan menyeluruh di Johor.

JAWAPAN YB DATO’ ZAHARI BIN SARIP

Kerajaan Negeri sentiasa mengalu-alukan penglibatan dan kerjasama strategik
pelabur dari dalam dan luar negara, serta menggalakkan kerjasama awam-swasta
dalam usaha untuk memperkukuhkan sektor pertanian dan keterjaminan makanan.
Sektor swasta merupakan pemain industri yang utama dalam membantu keterjaminan
makanan di negeri Johor. Mereka berkeupayaan untuk membangunkan kawasan
pertanian secara besar-besaran selain mampu memberikan peluang pekerjaan
kepada rakyat. Justeru, beberapa usaha telah digemblengkan bagi memperluaskan
kepelbagaian kerjasama strategik bersama pihak kerajaan menerusi jabatan-jabatan
berkaitan.

Melalui Perbadanan Bioteknologi dan Biodiversiti Negeri Johor (Johor Biotech) melalui
anak syarikatnya, Bio Desaru Sdn. Bhd. sedang giat melaksanakan pembangunan
projek - projek pelaburan baharu yang berimpak tinggi di dalam Lembah Makanan Bio
Desaru bagi menyokong keterjaminan makanan negeri Johor. Sehingga Oktober
2024, sebanyak 15 projek oleh 13 syarikat pelabur dari dalam dan luar negara sedang
dilaksanakan dengan anggaran keseluruhan nilai pelaburan sebanyak RM385.9 juta
sepertimana perincian berikut:

Sektor Jumlah Projek Nilai Pelaburan
Tanaman 6 RM60.4 juta
Akuakultur 2 RM119.0 juta
Ternakan 5 RM196.5 juta
Bio-Pelancongan 2 RM10.0 juta

Sebagai usaha untuk terus menyokong sektor agromakanan negeri Johor, Johor
Biotech akan membangunkan beberapa lagi projek pelaburan baharu di dalam
Lembah Makanan Bio Desaru melalui kerjasama bersama sektor swasta sepertimana
berikut:

1. Projek Pembangunan Ladang Agro Bersepadu — Komponen pembangunan
projek ini meliputi tanaman kelapa pelbagai varieti seperti pandan dan gadong
sebagai tanaman utama, tanaman kontan seperti tembikai, nanas, pisang dan
betik sebagai tanaman sekunder serta pelaksanaan Program Pembangunan
Agro-Preneur (ADP) yang melibatkan aktiviti pertanian kontrak bersama

komuniti setempat di sekitar daerah Kota Tinggi. Anggaran nilai pelaburan bagi
projek ini adalah sebanyak RM19.7 juta dan dijangka berupaya menghasilkan
lebih 3.6 juta biji kelapa setahun serta menjana lebih 60 peluang pekerjaan bagi
komuniti setempat.

2. Projek Pertanian Secara “Complete Cycle” - Pembangunan projek ini
melibatkan keseluruhan aktiviti di dalam rantaian pengeluaran bagi tanaman
kelapa bermula dari penghasilan benih, penanaman, tuaian hasil,
pemprosesan serta penghasilan produk-produk hiliran berasaskan kelapa.
Jenis kelapa yang akan ditanam adalah daripada pelbagai varieti seperti
pandang, gadong dan MATAG. Pembangunan projek secara “complete cycle”
ini adalah bertujuan bagi memperkukuh industri tanaman kelapa serta
memastikan rantaian pengeluaran hasil kelapa yang stabil dan mampan bagi
memenuhi keperluan tempatan. Projek ini dijangka berupaya menghasilkan
lebih 17.7 juta biji kelapa setahun.

3. Projek Ternakan Udang dan Akua-pelancongan — Projek ini merupakan antara
projek pelaburan sedia ada di dalam Lembah Makanan Bio Desaru oleh sebuah
syarikat pengeluar udang tempatan terbesar di Malaysia sejak dari tahun 2019.
Melihatkan kepada prestasi perniagaan yang bagus serta pembangunan projek
yang sangat berdaya laksana, pembangunan projek ini akan diperluaskan bagi
tujuan penambahan kolam - kolam ternakan udang berkapasiti besar. Aktiviti
penternakan udang di dalam projek ini akan menggunakan modul tangki dan
kolam kultur udang dengan pelapik High-Density Polyethylene (HDPE) yang
berupaya meningkatkan kepadatan kultur udang, kualiti udang dan bilangan
tuaian udang setahun. Selain itu, pembangunan projek ini juga akan melibatkan
aktiviti pelancongan yang mengintegrasikan aktiviti akuakultur sebagai tarikan
kepada para pelancong ke Desaru, Kota Tinggi. Anggaran nilai pelaburan
keseluruhan bagi pembangunan projek ini adalah sebanyak RM72.5 juta
dengan jangkaan pengeluaran udang sebanyak 4,500 tan metrik setahun.
Projek ini juga dijangka akan berupaya menjana lebih 400 peluang pekerjaan
bagi komuniti setempat.

4. Daripada jumlah ini, projek - projek pelaburan baharu yang akan dibangunkan
oleh Johor Biotech tersebut dianggarkan berupaya untuk memenuhi 31.37%
keperluan kelapa serta 26.20% keperluan udang bagi negeri Johor.

5. Pembangunan projek — projek pelaburan baharu bersama pihak swasta ini
bukan sahaja mengambilkira keperluan bagi mempertingkat ketersediaan
makanan di dalam negeri johor, tetapi juga menekankan elemen kemapanan
Environmental, Social and Governance (ESG). Pendekatan ini bukan sahaja
berupaya untuk memaksimakan hasil pengeluaran ladang tetapi juga mampu
menjimatkan penggunaan sumber (tenaga kerja, elektrik, tanah dan air),

mengurangkan pelepasan karbon, memelihara biodiversiti dan seterusnya
menyumbang kepada jaminan makanan yang mampan bagi negeri Johor.

Jabatan Pertanian Negeri Johor turut menekankan kerjasama dengan pemain industri
sektor pertanian, terutamanya pihak swasta. Antaranya adalah menerusi:

1. Program Kolaborasi Syarikat Peneraju dan Pengusaha diwujudkan bagi
mengiktiraf kemampuan pihak swasta sekaligus mengangkat mereka selaku
mentor kepada pengusaha kecil selaku mentee yang dikolaborasikan oleh
pihak Jabatan Pertanian. Menerusi program ini, tugas utama mentor adalah
untuk meneroka teknologi baharu, menyediakan saluran pemasaran yang
dinamik serta mendidik mentee di bawah mereka supaya dapat berkembang
dengan baik dan berjaya menjadi mentor pula pada masa akan datang.
Program ini sekaligus dapat meningkatkan pengeluaran hasil kedua-dua belah
pihak serta melahirkan lebih ramai usahawan pertanian pada masa yang sama.
Untuk tahun 2023 & 2024, sebanyak 7 syarikat peneraju dan 29 pengusaha
telah terlibat dalam program kolaborasi strategik ini.

2. Kerjasama Strategik Bersama Institusi Pengajian Tinggi (IPT) turut digerakkan
dengan matlamat mendidik dan melahirkan lebih ramai siswazah tani yang
bakal mencorak dan memacu sektor pertanian pada masa hadapan. Antara
IPT yang telah terlibat adalah UiTM, UTHM, UTM dan IKBN.

Kerjasama strategik juga dijalankan oleh Kerajaan Negeri dengan sektor swasta
dalam subsektor ternakan. Antaranya melibatkan kerjasama antara kerajaan dengan
ECERDC bagi pembangunan Jemaluang Dairy Valley (JDV) di Mersing, Johor. Projek
ini telah bermula pada 22 Januari 2022 di atas tanah berkeluasan 275 hektar dengan
sasaran populasi ternakan lembu tenusu sebanyak 3,200 ekor pada tahun kelima
operasi. Projek ini dijangka akan mula memasukkan ternakan secara berperingkat
mulai September 2025. Faedah projek ini adalah dapat meningkatkan bekalan
pengeluaran susu segar dalam negara sekaligus dapat mewujudkan peluang
pekerjaan dalam bidang industri tenusu.

Untuk makluman, syarikat Jemaluang Dairy Velley Sdn. Bhd telah dilantik sebagai
Anchor Company bagi projek ini dan syarikat ini terpilih sebagai peserta di bawah
Program Pembangunan Industri Tenusu Skala Besar di bawah Jabatan Perkhidmatan
Veterinar. Syarikat ini akan menerima reimbursement 30% bagi perolehan induk
lembu tenusu bunting baka kacukan Frisien dari Australia atau New Zealand, 1 unit
Tangki Penyejuk Susu (RFT) baru berkapasiti 10,000 liter dan 1 unit lori Tangki Susu
berkapasiti 13,000 liter. Reimbursement 30% ini mengikut harga siling yang telah
ditetapkan.

Untuk memperluas kerjasama strategik dengan sektor swasta dalam memastikan
keterjaminan makanan yang mampan dan menyeluruh di Johor, beberapa kerjasama
Lembaga Pertubuhan Peladang (LPP) Negeri Johor bersama syarikat swasta seperti
berikut:

1) Pertubuhan Peladang Negeri Johor (PPNJ)

a) Tenaga Nasional Berhad (TNB) - penggunaan tanah pencawang elektrik
TNB di Ladang Bukit Bujang seluas 20 hektar dan akan menghasilkan
400,000 biji per pusingan.

b) Concord Power Sdn Bhd - Kilang Sawit PPNJ Kahang bagi menghasilkan
biogas daripada bahan buangan sawit. lanya menghasilkan 60mt per jam.

c) All Cosmos Indusrtries Sdn Bhd. - pengilangan baja Cap Peladang.

d) Syarikat Agiil Sdn Bhd. - pemprosesan produk perap peladang iaitu
kambing perap, daging perap batang pinang, daging harimau menangis dan
ayam perap. Kerjasama ini dapat meningkatkan pengeluaran kepada
24,000 bungkus setahun.

2) Pertubuhan Peladang Kawasan

e) PPK Parit Raja dengan Pertima Terengganu Sdn Bhd - pembuatan Sardin
Jenama Peladang. Anggaran pengeluaran setahun adalah sebanyak
42,000 tin setahun.

f) PPK Simpang Renggam dengan Drixem Sdn Bhd - pembuatan Minyak
Masak Jenama Peladang. Anggaran pengeluaran setahun adalah
sebanyak 410mt setahun.

g) PPK Simpang Renggam dengan Elham Q Edible Oil Sdn Bhd - pembuatan
Minyak Masak Jenama Peladang. Anggaran pengeluaran setahun adalah
sebanyak 406mt setahun.

h) PPK Senggarang dengan Linaco Manufactoring (M) Sdn Bhd - pembuatan
Santan Kotak Jenama Peladang. Saiz sekotak santan adalah 250ml.
Anggaran pengeluaran setahun adalah sebanyak 84,480 kotak setahun.

i) PPK Senggarang dengan Al Shams Manufactoring Sdn Bhd - pembuatan
Roti Prata, Roti Puri dan Chapati Jenama Peladang. Anggaran pengeluaran
setahun adalah sebanyak 8,612 bungkus setahun.

Dengan usaha-usaha ini, dapat memperkukuhkan kerjasama strategik dengan sektor
swasta bagi memastikan keselamatan dan keterjaminan makanan yang mampan,
bukan sahaja untuk negeri Johor, tetapi juga untuk memastikan ketersediaan
makanan dalam negara.

Kerajaan negeri amat komited dalam memperkukuh keterjaminan makanan negeri
Johor melalui pelbagai kerjasama strategik bersama pemain — pemain industri dalam

sektor swasta khususnya dalam aspek pembangunan projek pertanian yang berdaya
saing dan mampan.

YB CIK NORLIZAH BINTI NOH (JOHOR LAMA)
SOALAN 20  (A155)

Apakah perancangan dan sasaran kerajaan dalam memastikan penyediaan Rumah
Mampu Milik Johor di kawasan DUN Johor Lama menjelang tahun 2030 sama ada
melalui KEJORA dan sebagainya?

JAWAPAN YB DATO’ HAJI MOHD. JAFNI BIN MD. SHUKOR
Yang Berhormat Johor Lama, bagi Tahun 2022 hingga 2024, Sebanyak 5 projek

melibatkan 1,558 unit telah siap dibina di Daerah Kota Tinggi dan telah mendapat
CCC iaitu.

BIL | PROJEK BILANGAN UNIT
1. Taman Kota Jaya 2 87
2. Taman Desa Impian, | 50
Tenggara
3. Residensi Kota Tinggi 625
4. Taman Kota Selesa 96
5. PPR Pengerang 300
6. PPR Tenggara 400
JUMLAH 1,558

Terdapat 4 projek lagi melibatkan 2,903 unit yang masih dalam fasa pembinaan iaitu:

BIL | PROJEK BILANGAN
UNIT

1. Rumah Transit Penjawat Awam | 700
Pengerang

2. PPAM Bandar Akademik 62

3. Taman Scientex Kota Tinggi 99

4. RKJ 17

5. Taman Sri Penawar 2,025
JUMLAH 2,903

Bagi golongan sasar dikawasan luar bandar yang dikategori sebagai miskin dan
miskin tegar serta tersenarai dalam sistem Ekasih, Kerajaan Negeri menyediakan
Program Bina Baharu Rumabh iaitu Rumah Kasih Johor yang telah masuk tahun
kedua pelaksanaannya. Pada tahun 2023, sebanyak 50 unit rumah RKJ telah dibina
melibatkan 5 unit RKJ bagi setiap Daerah dengan kos pembinaan RM 6.5 Juta.
Manakala pada tahun ini, sebanyak 120 unit Rumah Kasih Johor akan dibina dan

kebanyakan lokasi adalah diluar bandar dengan kos pembinaan yang bernilai RM 15.6
Juta.

Kerajaan Negeri melalui PKPJ bersama SPNB akan mewujudkan satu inisiatif baharu
dalam membina Rumah Prihatin Johor (RPJ) kepada golongan sasar B40 di
kawasan luar bandar dengan harga jualan sebanyak RM 75 ribu setiap unit. Pihak
SPNB melalui MOF telah memberi subsidi RM20 Ribu kepada harga rumah dimana
peserta hanya membayar RM55 ribu untuk memiliki RPJ. Bagi menyempurnakan
inisiatif ini, PKPJ akan menampung kos ekstrim penyediaan tapak dan kos
penyambungan sumber utiliti sehingga RM 20 ribu seunit. Disasarkan sebanyak 112
unit RPJ akan dibina diseluruh negeri Johor tahun 2025 dengan jumlah kos
keseluruhan bernilai RM 2.2 Juta.

YB TUAN IR. TS. HAJI NAZRI BIN ABDUL RAHMAN (SIMPANG JERAM)
SOALAN 21  (A9)

Larangan penjualan rokok elektronik di negeri Johor telah berkuatkuasa sejak Januari
2016 lagi. Walau bagaimanapun ianya masih boleh diperolehi secara terbuka dan ‘on
line’. Apakah langkah kerajaan bagi memastikan rokok elektronik ini tidak boleh
menembusi mana-mana pintu ke negeri ini.

JAWAPAN YB TUAN LING TIAN SOON

Akta Kawalan Produk Merokok Demi Kesihatan Awam 2024 [Akta 852] kini telah
berkuat kuasa serentak dengan Peraturan-Peraturan serta Perintah di bawahnya
bermula 1 Oktober 2024. Akta 852 ini digubal bertujuan mengadakan peruntukan yang
berhubungan dengan pendaftaran; pengiklanan, promosi dan tajaan; kawalan ke atas
penjualan dan pembelian terutama bagi orang belum dewasa (OBD); serta kawalan
pembungkusan dan pelabelan bagi produk tembakau, bahan merokok dan produk
pengganti tembakau.

Tumpuan penguatkuasaan Akta 852 ini adalah bagi mengurangkan kesan buruk
amalan merokok yang berleluasa, termasuk aktiviti pemasaran dan promosi tidak
beretika yang disasarkan kepada golongan kanak-kanak dan remaja.

Penguatkuasaan akan dilaksanakan melalui 3 peringkat iaitu:

. Penguatkuasaan Serta Merta
. Penguatkuasaan Berfasa
. Penguatkuasaan Berterusan

Bagi PENGUATKUASAAN SERTA MERTA:

a) Larangan Pengiklanan, Promosi & Tajaan
Semua produk merokok DILARANG untuk dibuat pengiklanan/promosi / tajaan.
Kawalan ini adalah selaras dengan Artikel 13 WHO FCTC iaitu “Tobacco
advertising, promotion and sponsorship”.

b) Kawalan Tempat Jualan - (Institusi pengajian, vending machine, vape trak,
online, pasar jualan)

C) Kawalan Pembungkusan - pod pakai buang berbentuk mainan

Manakala bagi PENGUATKUASAAN SECARA BERFASA:

Penguatkuasaan Pendidikan akan dilaksanakan dahulu bagi tempoh enam (6) hingga
12 bulan daripada tarikh kuatkuasa bagi aspek-aspek berikut:

Pendaftaran produk merokok, yang akan dikuatkuasakan bermula 1 April 2025
Kawalan jualan termasuk pameran di kaunter jualan, yang akan
dikuatkuasakan selewat-lewatnya 1 April 2025

Pembungkusan dan pelabelan, yang akan dikuatkuasakan mengikut produk
selewat-lewanya 1 Oktober 2025.

Selain itu, PENGUATKUASAAN BERTERUSAN juga akan dilaksanakan.
Penguatkuasaan di Tempat Larangan Merokok (Kecuali Kedai Dobi dan Tempat
Kerja- tindakan penguatkuasaan selepas 1 Jan 2025)

YB TUAN CHEN KAH ENG (STULANG)
SOALAN 22  (Al1)

Adakah Jabatan Kebajikan mempunyai perancangan untuk menaikkan nilai bantuan
kebajikan?

JAWAPAN YB PUAN HAJAH KHAIRIN-NISA BINTI ISMAIL @ MD ON

Kerajaan Negeri Johor melalui Jabatan Kebajikan Masyarakat Negeri Johor sentiasa
menyantuni rakyat yang memerlukan dengan melihat kepada peningkatan taraf hidup
semasa. Kajian turut dilaksanakan bagi memastikan syarat kelayakan serta
pemberian kadar bantuan bulanan yang diberikan memenuhi keperluan Masyarakat.

Bagi menampung keperluan kritikal kumpulan sasar yang memerlukan, JKM
bertanggungjawab untuk menyalurkan bantuan kewangan bulanan berdasarkan
kepada syarat dan kriteria yang telah ditetapkan. Antara bantuan kewangan bulanan
yang diberikan adalah Bantuan Am, Bantuan Kanak-kanak, Bantuan Warga Emas
(BWE), Elaun Pekerja Orang Kurang Upaya (EPOKU), Elaun Tidak Berupaya Bekerja
(BTB), Bantuan Penjagaan OKU Terlantar / Pesakit Kronik Terlantar (BPT) dan
Bantuan Latihan Perantis (BLP). Kelulusan bantuan yang diberikan perlu mematuhi
syarat kelayakan iaitu permohonan bantuan mestilah warganegara dan bermastautin
di Malaysia dengan pendapatan isi rumah tidak melebihi Pendapatan Garis
Kemiskinan (PGK), Purata Miskin Isi Rumah Semasa atau PGK Purata Miskin Per
Kapita.

Seiring dengan kenaikan kos sara hidup rakyat, JKM telah melaksanakan satu kajian
semula berkaitan jumlah kadar bantuan bulanan mengikut skim untuk diselaraskan
dengan situasi semasa. Sehubungan itu, pengumuman kenaikan kadar bantuan telah
dibuat oleh YAB Perdana Menteri Malaysia dalam Pembentangan Belanjawan Tahun
2025 iaitu bermula pada 1 Januari 2025 kadar bantuan kewangan bulanan JKM akan
dinaikkan.

Kenaikan kadar bantuan melibatkan Bantuan Warga Emas daripada RM500
sebulan kepada RM600 sebulan, Bantuan Kanak-Kanak daripada minimum
RM200 sebulan kepada RM250 sebulan (kanak-kanak di bawah usia 6 tahun)
manakala minimum RM150 sebulan kepada RM200 (kanak-kanak berusia 7
hingga 18 tahun) dan Bantuan Am Persekutuan daripada RM100 sebulan (minimum)
kepada RM150 sebulan (minimum) dengan kenaikan kadar maksimum daripada
RM350 sebulan kepada RM500 sebulan.

Selain daripada kenaikan kadar jumlah bantuan melibatkan tiga skim yang dinyatakan,
syarat kelayakan pendapatan juga dinaikkan melibatkan pendapatan bulanan individu
Orang Kurang Upaya Bekerja daripada RM1500 sebulan kepada RM1700 sebulan

dan pendapatan bulanan isi rumah bagi permohonan Bantuan Penjagaan Orang
terlantar/ Pesakit Kronik Terlantar (BPT) daripada RM3000 sebulan kepada RM5000
sebulan.

Kenaikan kadar bantuan dan syarat kelayakan pendapatan bantuan yang dinyatakan
menyumbang kepada peningkatan bantuan JKM keseluruhan daripada RM2.4 bilion
pada tahun 2024 kepada RM2.9 bilion bagi tahun 2025. Perincian kenaikan kadar
baharu dan syarat kelayakan pendapatan bantuan JKM telah disertakan dalam
lampiran.

YB PUAN AMIRA AISYA BINTI ABD. AZIZ (PUTERI WANGSA)
SOALAN 23  (A185)

Mohon kerajaan negeri menyatakan data terperinci bilangan pelajar keperluan khas
mengikut kawasan Pejabat Pendidikan Daerah. Apa perancangan kerajaan untuk
membina sekolah pelajar keperluan khas di kawasan Johor Bahru.

JAWAPAN YB TUAN AZNAN BIN TAMIN

Kementerian Pendidikan Malaysia (KPM) bersama Jabatan Pendidikan Negeri Johor
(JPN Johor) telah menyediakan tiga pilihan persekolahan bagi murid berkeperluan
pendidikan khas (MBPK) iaitu di Sekolah Pendidikan Khas (SPK), Program
Pendidikan Khas Integrasi (PPKI) dan Program Pendidikan Inklusif (PPI). Pilihan
persekolahan ini melibatkan enam kategori MBPK iaitu:

I. Ketidakupayaan Penglihatan;
il. Ketidakupayaan Pendengaran;
iii. Ketidakupayaan Pertuturan;

iv. Ketidakupayaan Fizikal;

V. Masalah Pembelajaran; dan
Vi. Ketidakupayaan Pelbagai.

SPK merupakan sekolah khusus yang menyediakan pendidikan khas bagi MBPK
pada semua peringkat persekolahan manakala PPKI adalah program pendidikan bagi
MBPK yang hanya dihadiri oleh MBPK di kelas khas di sekolah KPM. PPI pula adalah
program bagi MBPK yang dihadiri oleh MBPK bersama-sama dengan murid lain
dalam kelas yang sama di sekolah KPM. Ibu bapa atau penjaga MBPK boleh memilih
salah satu daripada pilihan persekolahan yang dinyatakan untuk anak mereka.

Sehingga kini terdapat 5 buah SPK di negeri Johor yang terdiri daripada 4 buah
Sekolah Kebangsaan Pendidikan Khas iaitu Sekolah Kebangsaan Pendidikan Khas
Johor Bahru dan Sekolah Kebangsaan Pendidikan Khas Princess Elizabeth yang
terletak di daerah Johor Bahru. Sekolah Kebangsaan Pendidikan Khas Batu Pahat
dan Sekolah Kebangsaan Pendidikan Khas Muar. Sebuah Sekolah Menengah
Pendidikan Khas Vokasional (SMPKYV) iaitu SMPKYV Indahpura yang terletak di daerah
Kulai.

Berhubung Cadangan pembinaan sekolah baharu MBPK, Kerajaan Persekutuan telah
meluluskan Pembinaan Baharu Sekolah Menengah Kebangsaan Pendidikan Khas
Johor Bahru, Johor Yang Mengandungi 24 Bilik Darjah Dan Kemudahan- Kemudahan
Mengikut Piawai dalam Rancangan Malaysia Ke-12 Rolling Plan 5 Tahun 2025. Selain
itu, JPN Johor telah diluluskan projek pembinaan bangunan tambahan di Maktab
Sultan Abu Bakar dalam Rancangan Malaysia Ke-12 (RMKe- 12) Rolling Plan 1 (RP1)

Tahun 2021. Manakala di PPD Pasir Gudang pula pembinaan bangunan tambahan di
SMK Taman Mount Austin dalam Rancangan Malaysia Ke-12 (RMKe-12) Rolling Plan
3 (RP3) Tahun 2023. JPN Johor juga telah mengemukakan permohonan Cadangan
pembinaan bangunan tambahan di SMK Tanjung Puteri Resort dalam Rancangan
Malaysia Ke-13 (RMKe-13) Rolling Plan 1 (RP1) Tahun 2026. Buat masa ini
permohonan tersebut dalam penelitian agensi pusat. Walau bagaimanapun,
pelaksanaan projek tersebut adalah tertakluk kepada kelulusan agensi pusat,
keutamaan dan kedudukan kewangan semasa kerajaan.

Untuk makluman Ahli Yang Berhormat, berdasarkan data JPN Johor pada Oktober
2024, terdapat peningkatan enrolmen sehingga 38% berbanding data berakhir tahun
2020 MBPK yang berada di sekolah-sekolah Negeri Johor. Enrolmen MBPK JPN
Johor berakhir pada 31 Oktober 2024 adalah sebanyak 14,453 orang MBPK di 795
buah sekolah (Pra, Rendah, Menengah) dan mengikut Pejabat Pendidikan Daerah
(PPD) adalah seperti berikut;

BIL SEK YANG MEMPUNYAI MBPK
PPD BIL MBPK
PRA REN MEN JUM
BATU PAHAT  [1779 7 69 26 96
JOHOR BAHRU 2714 5 74 42 116
KLUANG 1073 8 52 26 78
KOTATINGGI 993 6 48 19 68
KULA 1523 6 43 18 63
MERSING 423 2 27 8 35
MUAR 1153 5 48 22 72
PASIR GUDANG [2532 6 62 34 96
PONTIAN 809 2 42 16 58
SEGAMAT 903 3 45 22 67
TANGKAK 551 1 32 14 46

Manakala pecahan MBPK mengikut kategori ketidakupayaan atau masalah di Negeri
Johor adalah seperti berikut :

12187
741 589 430 309 197
I — —
Kurang Upaya Kurang Upaya Kurang Upaya Kurang Upaya Kurang Upaya Masalah
Fizikal (PH) Pelbagai (Multiple Pendengaran (DE) Penglihatan (BL) Pertuturan (SD) Pembelajaran (LD)

Disabilities) (MD)

Kategori ketidakupayaan atau masalah mengikut PPD adalah seperti berikut:

BATU PAHAT 85 56 48 36 20 1534
JOHOR BAHRU 132 141 126 85 67 2163
KLUANG 66 40 35 33 10 889
KOTA TINGGI 50 40 20 19 6 858
KULAI 82 77 37 31 44 1252
MERSING 19 12 9 7 2 374
MUAR 59 29 32 23 3 1007
PASIR GUDANG 118 92 61 34 25 2202
PONTIAN 39 26 24 11 15 694
SEGAMAT 55 60 29 18 5 736
TANGKAK 36 16 9 12 478

JPN Johor sentiasa meneliti keperluan pendidikan bagi MBPK termasuk perluasan
program pendidikan khas di sekolah KPM melalui PPKI dan PPI. JPN Johor komited
dalam memastikan penyediaan akses pendidikan kepada semua kategori MBPK.

25
UNIT DEWAN,
PEJABAT JURUTULIS DEWAN NEGERI JOHOR
26 NOV 2024 (ina)



SUKJ.(DN).BIL:600-3/4/1 JLD. 18 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI SELASA, 26 NOVEMBER 2024

YB TUAN CHEN KAH ENG (STULANG)
SOALAN 24  (A15)

Berapakah jumlah kolam renang awam bersaiz olimpik yang ada di negeri Johor?
JAWAPAN YB TUAN MOHD HAIRI BIN MAD SHAH

Untuk makluman, terdapat 12 kolam renang awam di 6 daerah sekitar Negeri Johor,
namun tiada kolam renang awam bersaiz Olimpik di Negeri Johor. Kolam renang
terbaik Negeri Johor ialah Pusat Akuatik MBJB, Arena Larkin hanya mempunyai
kedalaman 1.7m berbanding spesifikasi kolam renang bersaiz olimpik yang
memerlukan 2 hingga 3 meter kedalaman. Lorong kolam di Pusat Akuatik MBJB Arena
Larkin juga hanya mempunyai 8 lorong berbanding 10 lorong yang diperlukan untuk
menepati spesifikasi Olimpik.

YB TUAN CHIONG SEN SERN (BUKIT BATU)
SOALAN 25  (A210)

Apakah langkah yang diambil untuk memastikan gaji premium bagi pekerja
berkemahiran tinggi dapat berterusan tanpa menimbulkan inflasi atau
ketidakseimbangan dalam pasaran buruh negeri Johor?

JAWAPAN YB TUAN LEE TING HAN

Saya mengucapkan terima kasih kepada Yang Berhormat Bukit Batu yang
mengemukakan pertanyaan.

Seperti jawapan yang telah dijawab oleh Yang Berhormat Tanjung Surat, Program
Gaji Premium ini akan hanya melibatkan bakat-bakat yang terbaik termasuk graduan
IPT yang cemerlang sahaja dan bukan melibatkan keseluruhan pekerja. Tambahan
lagi, dengan segala insentif-insentif yang ditawarkan melalui JS-SEZ, syarikat yang
terlibat tidak seharusnya menaikkan harga jualan mahupun barangan mereka.

Agenda utama di bawah JTDC adalah untuk memastikan bahawa peluang pekerjaan
yang ditawarkan oleh pemain industri di Johor adalah bukan sahaja mencukupi, tetapi
juga berkualiti tinggi dengan pakej gaji yang kompetitif dan manfaat yang menyeluruh.
Ini bertujuan untuk menarik dan mengekalkan bakat-bakat terbaik, serta memastikan
tenaga kerja di Johor memenuhi standard global. Sebagai langkah pertama untuk
mencapai matlamat ini, JTDC akan memperkenalkan Program Gaji Premium Johor.
Di bawah program ini, JTDC akan bertindak sebagai perunding yang menghubungkan
bakat terbaik, termasuk graduan cemerlang daripada institusi pengajian tinggi (IPT),
dengan peluang kerjaya yang menawarkan gaji minimum antara RM4,000 hingga
RM5,000 sebulan. Langkah ini bukan sahaja memberi peluang pekerjaan yang
bernilai tinggi, tetapi juga membantu meningkatkan daya saing tenaga kerja tempatan
dalam menghadapi cabaran global.

Kerajaan Negeri Johor juga telah mengenal pasti industri pusat data sebagai sektor
rintis yang akan melaksanakan program gaji premium ini. Bagi sektor pusat data, gaji
permulaan bagi jurutera akan bermula pada RM5,000 sebulan, yang akan meliputi
pengambilan graduan baharu. Langkah ini bertujuan untuk memastikan bahawa
sektor ini berkembang dengan tenaga kerja yang berkemahiran tinggi, yang mampu
bersaing dengan pusat data antarabangsa. Menjelang tahun 2025, Kerajaan Negeri
Johor menetapkan syarat yang ketat, di mana pusat data yang ingin beroperasi di
Johor perlu mematuhi standard gaji premium yang telah ditetapkan. Ini akan
memastikan bahawa sektor tersebut memberi manfaat kepada rakyat Johor,
terutamanya dalam mewujudkan peluang pekerjaan yang berkualiti.

Program Gaji Premium ini direka khusus untuk memberi ganjaran kepada bakat-bakat
terbaik, termasuk graduan cemerlang dari institusi pengajian tinggi, bagi mengiktiraf
keupayaan dan potensi luar biasa mereka. Program ini tidak bertujuan untuk
dilaksanakan secara menyeluruh kepada semua pekerja tetapi memberi fokus kepada
individu-individu yang telah menunjukkan prestasi yang cemerlang atau mempunyai
kebolehan istimewa yang dapat memberi sumbangan besar kepada organisasi.

Tambahan pula, syarikat-syarikat yang mendapat manfaat daripada pelbagai insentif
yang ditawarkan melalui Zon Ekonomi Khas Johor Singapura (JS-SEZ) adalah
diingatkan untuk tidak mengambil kesempatan dengan menaikkan harga jualan
produk atau perkhidmatan mereka. Langkah ini penting untuk memastikan manfaat
daripada insentif tersebut tidak hanya dinikmati oleh syarikat tetapi turut memberi
kesan positif kepada pengguna dan ekonomi secara keseluruhan. Dengan demikian,
keseimbangan dapat dicapai antara mempertingkatkan daya saing syarikat dan
melindungi kepentingan pengguna.

Sekian, terima kasih.

YB TUAN MUSZAIDE BIN MAKMOR (SEDILI)
SOALAN 26  (A62)

Pakej pemilikan rumah pertama telah dilaksanakan dengan jayanya. Apakah pakej
pemilikan rumah kediaman kepada golongan sasar generasi dikawasan
perkampungan luar bandar, jika dilihat nilai jualan yang sangat tinggi dan diluar
kemampuan. Mohon perkongsian cadangan pelan pemilikan rumah bagi golongan ini.

JAWAPAN YB DATO’ HAJI MOHD. JAFNI BIN MD. SHUKOR

Untuk makluman YB Sedili, Kerajaan Negeri sentiasa komited dan akan terus
mengambil berat terhadap keperluan perumahan mampu milik. Oleh yang demikian,
Kerajaan Negeri telah menggariskan beberapa inisiatif bagi memastikan golongan
dikawasan luar bandar tidak dipinggirkan.

Penetapan Polisi Perumahan di Kawasan Luar Bandar

Selaras dengan polisi yang sedang berkuatkuasa, setiap pembangunan adalah
tertakluk kepada keperluan penyediaan rumah mampu milik, termasuklah di kawasan
luar bandar. Berdasarkan Polisi Perumahan Mampu Milik Johor 2023 sebarang
pembangunan perumahan yang berkeluasan melebihi 5 ekar di syaratkan untuk
menyediakan 40% komponen RMMJ. Manakala bagi keluasan 3-5 ekar komponen
RMMJ yang perlu dibina oleh pemaju ialah 20%

Terdapat empat jenis RMMJ yang perlu dibina oleh pemaju sama ada di dalam atau
di luar bandar. Jenis-jenis dan spesifikasi adalah sebagaimana berikut:

Jenis rumah Harga jualan Luas binaan Kelayakan
pendapatan
maksimum

RMMJ A RM 50,000 720 kps RM 4,000
RMMJ B RM 100,000 850 kps RM 6,000
RMMJ C RM 150,000 1,000 kps RM 8,000

KKS RM 200,000 1,200 kps RM 13,000

Walau bagaimanapun bagi pembangunan yang berkeluasan 3 sehingga 5 ekar, pihak
pemaju hanya disyaratkan membina rumah kategori RMMJ B sahaja yang berharga
RM 100,000 bagi kawasan luar daripada daerah Johor Bahru.

Pembangunan Rumah Mampu Milik oleh Kerajaan Negeri

Walau bagaimanapun terdapat kawasan luar bandar yang tiada pemaju swasta untuk
membangunkan projek perumahan. Oleh yang demikian Kerajaan Negeri melalui
PKPJ telah mewujudkan 3 jenis pembangunan yang bersifat program intervensi untuk
menawarkan rumah khususnya untuk masyarakat setempat. Pembangunan yang
dimaksudkan adalah Residensi Bangsa Johor, Rumah Kasih Johor dan Rumah
Prihatin Johor.

Residensi Bangsa Johor melalui usahasama bersama Syarikat Berkaitan Kerajaan
(GLC) iaitu Johor Land Group (JLG), Perbadanan Islam Johor Holding (PIJH) dan
Kumpulan Prasarana Rakyat Johor (KPRJ). RsBJ merupakan inisiatif perumahan
mampu milik disediakan khususnya di kawasan luar bandar dengan harga jualan di
antara RM100,00 hingga RM300,000. Projek-projek RsBJ yang sedang dan akan
dilaksanakan adalah seperti berikut:

Program  Residensi | Unit Harga (RM) Pemaju/GLC
Bangsa Johor
RsBJ Simpang | RMMJ Jenis B- 80 | 100,000 Jcorp
Renggam
RsBJ Yong Peng RMMJ Jenis C-| 100,000 Khoo Soon Lee
100 (KSL)
RsBJ Tangkak RMMJ Jenis B- 34 | 100,000 KPRJ
RMMJ Jenis C- 64 | 150,000
RsBJ Muar RMMJ Jenis B - | 100,000 PIJH
132 150,000
RMMJ Jenis C-
125
RsBJ Pontian RMMJ Jenis B -46 | 100,000 PIJH
RMMJ Jenis C- | 150,000
102 390,000
Rumah Pasaran | (dibawah
Bebas-284 pasaran)

Bagi golongan sasar dikawasan luar bandar yang dikategori sebagai miskin dan
miskin tegar serta tersenarai dalam sistem Ekasih, Kerajaan Negeri menyediakan
Program Bina Baharu Rumah iaitu Rumah Kasih Johor yang telah masuk tahun kedua
pelaksanaannya. Pada tahun 2023, sebanyak 50 unit rumah RKJ telah dibina
melibatkan 5 unit RKJ bagi setiap Daerah dengan kos pembinaan RM 6.5 Juta.
Manakala pada tahun ini, sebanyak 120 unit Rumah Kasih Johor akan dibina dan

30
UNIT DEWAN,
PEJABAT JURUTULIS DEWAN NEGERI JOHOR
26 NOV 2024 (ina)



SUKJ.(DN).BIL:600-3/4/1 JLD. 18 DEWAN NEGERI JOHOR

SOALAN-SOALAN LISAN YANG TIDAK HABIS DIJAWAB
DI PERSIDANGAN DEWAN NEGERI JOHOR
PADA HARI SELASA, 26 NOVEMBER 2024

kebanyakan lokasi adalah diluar bandar dengan kos pembinaan yang bernilai RM 15.6
Juta.

Kerajaan Negeri melalui PKPJ bersama SPNB akan mewujudkan satu inisiatif baharu
dalam membina Rumah Prihatin Johor (RPJ) kepada golongan sasar B40 di kawasan
luar bandar dengan harga jualan sebanyak RM 75 ribu setiap unit. Pihak SPNB
melalui MOF telah memberi subsidi RM20 Ribu kepada harga rumah dimana peserta
hanya membayar RM55 ribu untuk memiliki RPJ. Bagi menyempurnakan inisiatif ini,
PKPJ akan menampung kos ekstrim penyediaan tapak dan kos penyambungan
sumber utiliti sehingga RM 20 ribu seunit. Disasarkan sebanyak 112 unit RPJ akan
dibina diseluruh negeri Johor tahun 2025 dengan jumlah kos keseluruhan bernilai RM
2.2 Juta.

YB TUAN HAJI AZIZUL BIN BACHOK (TIRAM)
SOALAN 27  (A35)

Permintaan terhadap rumah PPR di Johor begitu tinggi dan menjadi keutamaan rakyat
Johor pada hari ini? Apakah langkah kerajaan bagi memenuhi permintaan ini
menjelang tahun 2027? Berapakah jumlah permohonan yang ditolak dari keseluruhan
permohonan yang diterima dan sebab-sebab ditolak?

JAWAPAN YB DATO’ HAJI MOHD. JAFNI BIN MD. SHUKOR

Untuk makluman YB ADUN Tiram, Sehingga kini, pihak PKPJ telah menguruskan 15
Program Perumahan rakyat (PPR) dan 7 Rumah Sewa Kerajaan (RSK) yang terdiri
daripada 15, 631 unit rumah untuk disewakan kepada golongan B40. Sehingga Kini,
kadar sewa yang dikenakan kepada penyewa antara RM 70 sehingga RM 250.
Berdasarkan kepada rekod 96% daripada PPR tersebut telah pun diisi manakala
bakinya di dalam proses baikpulih dan juga rizab bagi tujuan kecemasan serta
bencana.

Melalui inisiatif Kerajaan Persekutuan dan Kerajaan Negeri, terdapat 6 lagi projek PPR
yang menawarkan 2, 130 unit rumah baru. Di mana perinciannya adalah sepertimana
berikut:

BIL Nama Projek BIL STATUS
UNIT
1 PPR Kechil | 300 I. Telah terima CCC pada 3 November
Pengerang 2024

ii. Penyelesaian penempatan semula
penduduk yang terkesan dengan
pembangunan projek rapid pengerang
(taman bayu damai dan kampung
nenas 150 orang). Penawaran akan
dilaksanakan pada 16 disember 2024

2 PPR Bandar | 400 I. Sasaran pengeluaran CCC pada 16
Tenggara Disember 2024
ii. Status pembinaan xxxx
3 Rumah Malaysia | 400 I.  Sasaran siap pada 23 November 2025
Sembrong ii.  Status pembinaan Xxxxx
4 PPR Masai 330 I.  Kontraktor penyelamat telah dilantik

dan diberi milik tapak pada 4 Julai
2024 dan sasaran siap pada 2026

ii. Status pembinaan semasa di atas
tapak adalah 8%

5 PPR Larkin 300 I.  Proses perolehan sedang
dilaksanakan oleh KPKT dan jangkaan
SST akan dikeluarkan pada suku
ketiga 2025.

6 PPR Kluang 400 I.  Proses perolehan sedang

dilaksanakan oleh KPKT dan jangkaan
SST akan dikeluarkan pada suku
keempat 2025.

Jumlah 2130

Penambahan unit PPR baru ini dijangka dapat mengimbangi permintaan yang tinggi
daripada rakyat negeri Johor. Merujuk kepada rekod penawaran dan juga pengisian
PPR pada tahun 2024 yang melibatkan PPR Cahaya Senibong dan PPR Sungai
Tiram terdapat kira-kira 2, 883 permohonan yang telah diproses oleh PKPJ. Berikut
adalah status permohonan yang dimaksudkan.

PPR
BIL | PERKARA SAnalla ?E&MSG
SENIBONG
JUMLAH | JUMLAH | JUMLAH
PERMOHONAN _ YANG _ DITERIMA 2,883
1. | MELALUI SISTEM PERUMAHAN JOHOR | 1,768 1,115
(ERUMAH)
PEMOHON YANG TIDAK BERJAYA 2,082,
2 | (TIDAK MEMENUHI SYARAT) 1,459 623
PEMOHON YANG LAYAK KE UNDIAN 801
3. | ENe 309 492
PEMOHON YANG BERJAYA SEMASA 480
4. | oaebd 200 280
CALON SIMPANAN MENUNGGU 109 212 321

Untuk memastikan hanya golongan yang benar-benar memerlukan layak menerima
manfaat daripada Program PPR, pemohon perlu mematuhi syarat-syarat yang telah
ditetapkan sebagaimana berikut:

1.
2.
3.

Pemohon mestilah warganegara Malaysia

Pemohon mestilah berumur 18 tahun ke atas

Pemohon mestilah telah berkahwin,

dipertimbangkan.

Lain-lain isteri tidak layak dipertimbangkan rumah PPR dan RSK

Hanya bujang berumur lima (50) tahun dan ke atas yang mempunyai
tanggungan/ kematian ibu bapa Sahaja dipertimbangkan

Pemohon telah menetap di negeri Johor melebihi (10) tahun bagi yang bukan
kelahiran Johor

Pendapatan kasar seisi rumah tidak lebih daripada RM 3,000 (Gaji pokok +
Elaun tetap Sahaja)

Pemohon dan pasangan tidak memiliki harta kediaman

Pemohon dan pasangan tidak pernah menyewa rumah PPR dan RSK di Negeri
Johor.

Permohonan PPR ini boleh dikemukakan secara atas talian dan pemohon perlu
mengemukakan 6 dokumen Sahaja ialah:

1.
2.
3.

Akuan sumpah yang dimuat turun daripada Sistem Perumahan Johor

Salinan kad pengenalan pemohon dan pasangan

Salinan sijil kelahiran pemohon, pasangan dan anak-anak kandung/angkat
yang berdaftar dengan Jabatan Pendaftaran Negara

Salinan sijil nikah/pendaftaran perkahwinan (bagi pasangan bukan islam)/sijil
penceraian/sijil kematian pasangan

Salinan penyata gaji 3 bulan terkini pemohon dan pasangan yang disahkan
oleh majikan (jika ada) atau Akuan Sumpah bagi yang bekerja sendiri atau tidak
bekerja

Bukti menetap 10 tahun di Negeri Johor bagi pemohon yang bukan kelahiran
Johor  (sijil  kelahiran anak/sijil berhenti sekolah pemohon/buku
bank/passport/geran kenderaan/kad rawatan pesakit klinik atau hospital
Kerajaan Sahaja)

Walau bagaimanapun berdasarkan penelitian yang telah dilakukan terdapat beberapa
faktor yang menyebabkan permohonan ini ditolak. Antaranya adalah:

aprownNpE

Pemohon mempunyai pendapatan melebihi syarat
Pemohon memiliki hartanah (rumabh)

Tiada bukti menetap di Johor

Salinan dokumen yang tidak boleh dibaca dan tidak jelas
Permohonan yang tidak lengkap.

Bagi memastikan bakal pemohon mempunyai kefahaman mengenai penggunaan e-
rumah dan juga keperluan dokumen-dokumen wajib di dalam memohon produk
perumahan PKPJ, satu inisiatif berbentuk program teach-in yang telah dilaksanakan
bersama pentadbiran daerah serta pemimpin setempat telah diadakan pada Feb 2024
di Batu Pahat dan program yang sama juga telah diadakan semasa sesi PKPJ
Property Roadshow@Johor Bahru pada Julai 2024. Inisiatif penggunaan e-rumah

sebagai satu platform permohonan perumahan turut dilaksanakan di dalam program
roadshow yang disertai oleh PKPJ bersama lain-lain jabatan di Negeri Johor.

YB PUAN MARINA BINTI IBRAHIM (SKUDAI)
SOALAN 28  (A37)

Berapakah jumlah peruntukan keseluruhan bantuan bulanan JKM dan jumlah
penerima tahun 2024 bagi negeri Johor?

JAWAPAN YB PUAN HAJAH KHAIRIN-NISA BINTI ISMAIL @ MD ON

Kerajaan Negeri Johor melalui Jabatan Kebajikan Masyarakat (JKM) Negeri Johor
sentiasa prihatin terhadap semua golongan masyarakat yang memerlukan bantuan
dan sokongan demi kesejahteraan. JKM telah menyalurkan bantuan secara bulanan
mahupun bantuan sekali gus untuk membantu masyarakat sama ada sokongan dalam
tempoh masa tertentu ataupun sokongan untuk penjanaan pendapatan.

Dimaklumkan antara bantuan kewangan yang diberikan adalah Bantuan Am (Negeri),
Bantuan Kanak-kanak (BKK), Bantuan Warga Emas (BWE), Elaun Pekerja Orang
Kurang Upaya (EPOKU), Elaun Tidak Berupaya Bekerja (BTB), Bantuan Penjagaan
OKU Terlantar / Pesakit Kronik Terlantar (BPT) dan Bantuan Latihan Perantis (BLP).
Kelulusan bantuan yang diberikan perlu mematuhi syarat kelayakan iaitu permohonan
bantuan mestilah warganegara dan bermastautin di Malaysia dengan pendapatan isi
rumah tidak melebihi Pendapatan Garis Kemiskinan (PGK) Purata Miskin Isi Rumah
Semasa atau PGK Purata Miskin Per Kapita. Jenis bantuan bulanan JKM yang
disalurkan kepada masyarakat adalah seperti berikut;

BIL JENIS BANTUAN JUMLAH BANTUAN BULANAN
(RM)
1. Bantuan Kanak-kanak Minimum RM150 sehingga

maksimum RM21000 sebulan:-
RM200 seorang bagi anak berumur 6
tahun & ke bawah

RM150 seorang bagi anak berumur 7
tahun-18 tahun

2. Bantuan Warga Emas (BWE) RM 500 sebulan seorang

3. Elaun Pekerja Orang Kurang | RM 450 sebulan seorang
Upaya (EPOKU)

4, Elaun Tidak Berupaya Bekerja | RM 300 sebulan seorang
(BTB)

5. Bantuan Penjagaan OKU | RM 500 sebulan seorang
Terlantar/Pesakit Kronik Terlantar
(BPT)

BIL JENIS BANTUAN JUMLAH BANTUAN BULANAN
(RM)
6. Bantuan Am Minimum sebanyak RM100 sebulan

seorang dan maksimum sebanyak
RM350 sekeluarga

7. Bantuan Latihan Perantis (BLP) RM200 sebulan seorang

Pada tahun 2024, agihan peruntukan kepada Jabatan Kebajikan Masyarakat Negeri
Johor adalah berjumlah RM276,282,300 melibatkan peruntukan bantuan kewangan
persekutuan dan bantuan kewangan negeri. Penyaluran bantuan kewangan tersebut
telah telah memberi manfaat kepada 54,787 orang penerima bantuan bulanan JKM
dengan perbelanjaan keseluruhan RM228,416.150 sehingga bulan Oktober 2024.
Perincian penyaluran bantuan JKM mulai Januari hingga Oktober 2024 mengikut skim
bantuan telah disertakan dalam lampiran.

YB PUAN HAJAH ALWIYAH BINTI TALIB (ENDAU)
SOALAN 29  (A106)

Adakah kerajaan mempunyai perancangan atau pelan tindakan pemulihan kepada
bangunan kuarters guru yang terbiar di Kampung Air Tawar , Endau.

JAWAPAN YB TUAN AZNAN BIN TAMIN

Hasrat utama Kementerian Pendidikan Malaysia (KPM) merancang dan membina
kuarters adalah untuk membantu warga pendidik yang belum mampu memiliki
kediaman sendiri. Pembinaan Kuarters Institusi Pendidikan (KIP) Endau yang terletak
Batu 4, Jalan Mersing, 86900 Endau, Mersing adalah bagi kegunaan guru-guru dan
kakitangan pendidikan di kawasan sekitar Endau, Mersing. Kuarters ini telah siap
dibina dan boleh digunakan pada tahun 2001. Kuarters ini mempunyai 3 Blok yang
mengandungi 24 unit buah rumah berkelas F. Sepanjang tempoh dua (2) tahun
setelah pembukaannnya, kuarters ini hanya mempunyai beberapa penghuni sahaja
dan kemudian ditinggalkan kosong setelah penghuni berpindah keluar kerana
membeli rumah sendiri atau menyewa rumah di kawasan sekitar yang lebih murah.

Faktor utama yang menyebabkan tiada pengisian ialah guru-guru dan kakitangan
pendidikan tidak berminat untuk menduduki kuarters ini disebabkan pemotongan
penuh elaun Imbuhan Tetap Perumahan (ITP) dan separuh dari elaun Bantuan Sara
Hidup (COLA). Ini mendorong warga pendidikan memilih untuk menyewa sebuah
rumah yang lebih murah berbanding tinggal di kuarters.

KPM dengan kerjasama IlUM Entrepreneurship and Consultancies Sdn. Bhd. telah
melaksanakan Kajian Mengoptimumkan Penggunaan Kuarters Guru Tidak
Berpenghuni Milik Kementerian Pendidikan Malaysia bermula Mei 2022 sehingga
Oktober 2023. Objektif kajian ini adalah untuk mendapatkan cadangan penyelesaian
dan hala tuju pengurusan kuarters kosong milik KPM.

Yang berhormat Datuk Speaker,

Pihak konsultan telah mengutarakan tujuh (7) cadangan untuk mengoptimumkan
penggunaan kuarters pendidikan tidak berpenghuni dan terbiar berdasarkan kepada
kriteria penilaian keadaan bangunan (BCA) serta lokaliti dan kos. Cadangan-
cadangan tersebut adalah seperti berikut :

C1 — Kekal Sebagai Kuarters Guru

C2 — Tukar Fungsi

C3 — Guna Sama dengan Agensi Lain

C4 — Sewaan Awam

C5 — Pindah Milik / Jual Kepada Agensi Lain/Awam
C6 — Syor Roboh dan Bina Semula

C7 — Syor Roboh

Hasil penemuan analisis Building Condition Asessment (BCA) bagi bangunan KIP
Endau ini adalah berskala BCA 2 iaitu rosak dan tidak boleh diduduki. Skala lokaliti
pula adalah sangat strategik kerana terdapat beberapa buah sekolah berdekatan dan
jarak kuarters dengan akses perkhidmatan asas kurang daripada 3 km. Manakala
anggaran nilai sewaan semasa di kawasan ini adalah dalam lingkungan RM300-
RM500 sahaja.

Sehubungan itu, syor dan cadangan pihak konsultan terhadap kuarters ini setelah
dinilai dari segi penilaian keadaan bangunan dan skala lokaliti serta faktor
sosioekonomi adalah C7 — Syor Roboh. Bangunan kuarters ini dicadangkan untuk
dirobohkan dan tanah masih kekal sebagai hak milik Kementerian Pendidikan
Malaysia.

Pelan pelaksanaan cadangan-cadangan mengoptimumkan penggunaan kuarters
tidak berpenghuni dan terbiar ini dibahagikan kepada tiga (3) jangkamasa berikut :

I. Jangka Masa Pendek (Tahun Sasaran 2025)
Melaksanakan kerja-kerja penyelenggaraan bagi kuarters-kuarters yang
dicadangkan kekal sebagai kuarters guru (C1) dan guna sama (C3).

II. Jangka Masa Sederhana (Tahun Sasaran 2030)
Melaksanakan kerja-kerja selenggara dan proses-proses berkaitan bagi
kuarters-kuarters yang dicadangkan tukar fungsi (C2), sewaan awam (C4) dan
pindah milik (C5).

lll. Jangka Masa Panjang (Tahun Sasaran 2035)
Melaksanakan kerja-kerja perobohan dan bina semula bagi kuarters-kuarters
yang dicadangkan syor roboh dan bina semula (C6) dan syor roboh (C7).

YB PUAN NG KOR SIM (JEMENTAH)
SOALAN 30  (A6)

Apakah status RKK Segamat 2030 setakat Oktober 20247
JAWAPAN YB DATO’ HAJI MOHD. JAFNI BIN MD. SHUKOR

Untuk Makluman Yang Berhormat Dato’ Speaker, berikut adalah merupakan maklum
balas dari Jabatan Plan Malaysia. Pertama, Rancangan Kawasan Khas (RKK)
merupakan satu dokumen yang disediakan di bawah Seksyen 16b Akta Perancangan
Bandar dan Desa 1976 [Akta 172]. Mesyuarat Jawatankuasa Perancang Negeri (JPN)
Johor Bil 3/2022 pada 13 Disember 2022 telah meluluskan Cadangan Majlis
Perbandaran Segamat untuk melaksanakan kajian RKK Pembaharuan Semula
Bandar Segamat, Johor. Dalam Kajian RKK ini juga telah melalui tempoh publisiti dan
penyertaan awam selama satu (1) bulan bermula dari 10 Disember 2023 hingga 9
Januari 2024 dan dilanjutkan tempoh publisiti selamat satu (1) bulan lagi pada 10
Januari 2024 hingga 8 Februari 2024. Hasil daripada program publisiti tersebut,
sejumlah 46 borang bantahan awam telah diterima. Selain itu, Mesyuarat
Jawatankuasa Siasatan Tempatan dan Pendengaran pada 12 Ogos 2024 telah
mendengar dan membuat pengesyoran ke atas pandangan, bantahan dan rayuan
pihak awam terhadap Draf RKK tersebut. Perkara ini akan dibawa kepada Majlis
Penuh Majlis Perbandaran Segamat unutk tujuan pertimbangan berdasarkan
pengesyoran Jawatankuasa Siasatan Tempatan dan Pendengaran. Selanjutnya, RKK
ini akan dibawa untuk kelulusan Jawatankuasa Perancang Negeri (JPN) dijangka
pada awal tahun 2025 dan seterusnya diangkat untuk persetujuan Pihak Berkuasa
Negeri melalui MMK untuk proses pewartaan.

YB TUAN MUSZAIDE BIN MAKMOR (SEDILI)
SOALAN 31  (A60)

Terdapat pembinaan perumahan yang masih terbengkalai yakni Perumahan Generasi
Baru Felda (PGBF) di DUN Sedili sehingga kini masih tidak selesai, yang mana projek
ini telah mula dibina semenjak tahun 2013. Apakah jalan penyelesaian dan sejauh
mana gerak kerja yang telah dilaksanakan.

JAWAPAN YB DATO’ ZAHARI BIN SARIP

Untuk makluman Yang Berhormat, terdapat dua (2) kawasan Projek Perumahan
Generasi Baharu FELDA (PGBF) yang terbengkalai iaitu di FELDA Bukit Aping Timur
dan FELDA Pasak dengan kemajuan kerja bagi kedua-dua Projek PGBF tersebut 45
peratus (45%).

Sehingga kini, FELDA masih tiada peruntukan untuk menyiapkan Projek PGBF yang
terbengkalai tersebut walaupun permohonan peruntukan telah dibuat beberapa kali
kepada Kerajaan Persekutuan secara tahunan. Jumlah unit rumah bagi Projek PGBF
yang masih terbengkalai di FELDA Pasak dan FELDA Bukit Aping Timur adalah
seperti berikut:-

i. FELDA Pasak sebanyak 300 unit rumah dengan keluasan seluas lebih
kurang 20 ekar; dan

ii.  FELDA Bukit Aping Timur sebanyak 200 unit rumah dengan keluasan
seluas lebih kurang 17 ekar.

Untuk makluman yang berhormat, pihak FELDA telah memajukan surat pada 4
Oktober 2024 kepada pejabat saya dan telah menyatakan hasrat bagi cadangan
serahan Projek Perumahan Generasi Baharu FELDA (PGBF) yang terbengkalai di
Negeri Johor kepada Kerajaan Negeri Johor mengikut kaedah pelaksanaan Skim
Perumahan Negeri Johor. Selain itu, sesi kunjung hormat telah dibuat oleh Pengerusi
FELDA kepada Yang Amat Berhormat Menteri Besar Johor pada 24 Jun 2024
berkenaan isu dan hasrat FELDA tersebut.

Untuk itu, Kerajaan Negeri akan mengadakan perbincangan khas bersama agensi dan
jabatan yang berkaitan mengenai penyerahan Projek Perumahan Generasi Baharu
FELDA (PGBF) yang terbengkalai tersebut, sebelum suatu keputusan yang akan
dibuat berhubung perkara tersebut.

YB TUAN TAN CHONG (BEKOK)
SOALAN 32  (A193)

Adakah pihak pelaksana projek tebatan banjir di Sungai Labis yang melaksanakan
projek tersebut memaklumi hasrat YAB Menteri Besar Johor?

JAWAPAN YB TUAN IR. TS. MOHAMAD FAZLI BIN MOHAMAD SALLEH

Pihak pelaksana iaitu JPS Johor telah mengambil maklum hasrat YAB Menteri Besar
Johor untuk mempercepatkan pelaksanaan projek tebatan banjir di Sungai Labis.

Projek ini diselaraskan oleh saya sendiri selaku EXCO yang bertanggungjawab dan
juga dipantau secara dekat oleh YAB MB Johor melalui Mesyuarat Penyelarasan
Garis Masa Bagi 10 Projek Tebatan Banjir Di Negeri Johor yang telah diadakan pada
15 Oktober 2024.

Selain daripada pemantauan melalui Mesyuarat Majlis Tindakan Pembangunan
Negeri (MTPNg) Johor yang dipengerusikan oleh YAB MB Johor, Kerajaan Negeri
komited dalam membantu untuk mempercepatkan pelaksanaan projek melalui
Mesyuarat Task Force Projek Berimpak Tinggi Negeri Johor serta telah mewujudkan
Task Force Isu Tanah bagi Projek Tebatan Banijir di Negeri Johor.

Walau bagaimanapun, pelaksanaan di tapak adalah tertakluk juga kepada syarat-
syarat kontrak.

YB DATUK HAJI MOHD. FUAD BIN TUKIRIN (BUKIT NANING)
SOALAN 33  (A91)

Mohon kerajaan melalui JKR meneliti cadangan untuk Menaiktaraf Persimpangan
Jalan Parit Karim, Batu 18, Mukim Ayer Hitam bagi Pelebaran jalan dari 1 lorong
kepada 2 lorong bagi memudahkan kenderaan berat seperti bas dan lori membelok
selain mengurangkan risiko kemalangan.

JAWAPAN YB TUAN IR. TS. MOHAMAD FAZLI BIN MOHAMAD SALLEH

Kerajaan Negeri melalui JKR Johor telah mengangkat permohonan bagi
menaiktarafkan persimpangan ini iaitu Cadangan Menaiktaraf Persimpangan Jalan
Muar-Yong Peng (FT024) / Jalan Parit Yusof (FT085) DLL Di Muar, Johor melalui
Program Menaiktaraf Persimpangan Di Bawah RP4 dan RP5 Rancangan Malaysia
Kedua Belas (RMKe-12) Di Bawah Kementerian Kerja Raya (KKR)-(P.27).

Namun begitu, ia nya masih belum diluluskan di peringkat Kerajaan Persekutuan.
Walau bagaimanapun, JKR Johor telah membuat permohonan semula dalam
program RMKe-13 dibawah KKR.

YB TUAN LIEW CHIN TONG (PERLING)
SOALAN 34  (A129)

Nyatakan perancangan Kerajaan Negeri untuk mengurangkan kesesakan di
sepanjang Jalan Gelang Patah-Ulu Choh (J7) yang disebabkan oleh pembangunan
pesat kawasan perindustrian dan perumahan serta peningkatan jumlah penduduk di
kawasan sekitarnya.

JAWAPAN YB TUAN IR. TS. MOHAMAD FAZLI BIN MOHAMAD SALLEH

Kerajaan Negeri sedia maklum berkaitan kesesakan yang berlaku di jalan Gelang
Patah-Ulu Choh (J7) juga telah menjadi perhatian didalam Mesyuarat Jawatankuasa
Tindakan Daerah.

Oleh itu bagi mengurangkan kesesakan di sepanjang laluan Gelang Patah-Ulu Choh
(J7), satu cadangan jangka masa sederhana akan dilaksanakan oleh JKR Daerah
Johor Bahru iaitu dengan kerja melebarkan jalan di kawasan yang menjadi punca
kesesakan aliran trafik. Kerja-kerja pelebaran tersebut dijangka akan bermula pada
Januari 2025 dan dijangka siap pada Mac 2025 dengan anggaran kos sebanyak
RM800 Ribu.

Dan bagi cadangan jangka masa panjang pula, satu perancangan menaiktaraf
persimpangan telah disyarat ke atas pemaju bagi melaksanakan penyuraian trafik di
kawasan tersebut.

